
		Neidio i'r panel llywio
		Neidio i'r bar chwilio
		Ni brawfddarllenwyd y dudalen hon eto
		Blodeueg y tymor.





Ym miri cân mawr y coed,

Emyn-gar gôr y man-goed,

Blodeueg y teg bryd hwn

A dau lygad olygwn ;

Briallu, pob rhyw wullion,

Aml wawr frith, ymyla’r fron.

O ! O ! ’r blodau !—un,—dau, —deg,

Na, uwch hynny, ychwaneg ;

Dwedwch “ deg cant,” ar antur,

Na, “ mil,” pam ? o liwiau pur ;

Na, deng mil,—mwy, “ deng miliwn,”—

Ofer rhoi y cyfri’ hwn.—

At hyn, dyn, eto nid aeth

I feiddio ei rifyddiaeth ;

Ni ŵyr yr hyn sy aneirif,

Culach y w rhod y cylch rhif;

Dyrysa, os a dros hon,

A neirif a'i gwna’n wirion.

Dyn gwael uwch ben y flodlen flawdlyd,

Sì’a’i ymennydd os sai’ un munyd,

Yn y gwanwyn ryw unig ennyd,

Yn y gwastadedd, i geisio dwedyd

Pa sawl newyddlun pwysiol, noddlyd,

Lliwiedig, ifanc, o’r llaid a gyfyd ;

Daear chwardd, fel gardd i gyd,—a chwardd

nen,

Trybelid wybren, tua'r blodeubryd.



O ! dlysau, nad ail esyd

Neb eu bath ar wyneb y byd,—

Namyn Efe y Crewr ;

Dyna gamp nad edwyn gŵr.

